Дзяржаўная ўстанова адукацыі

«Яслі-сад-сярэдняя школа № 73 г. Гомеля»

УРОК БЕЛАРУСКАЙ МОВЫ

Ў 8 КЛАСЕ ПА ТЭМЕ

“СКАЗ ЯК СІНТАКСІЧНАЯ АДЗІНКА, ЯГО АСНОЎНАЯ ФУНКЦЫЯ. ТЫПЫ СКАЗАЎ ПАВОДЛЕ МЭТЫ ВЫКАЗВАННЯ

І ІНТАНАЦЫЙНАГА АФАРМЛЕННЯ”

                                   Козусева Людміла Барысаўна,

настаўнік беларускай мовы і літаратуры

Тэма: Сказ як сінтаксічная адзінка, яго асноўная функцыя. Тыпы сказаў паводле мэты выказвання і інтанацыйнага афармлення.
Мэта: пашырэнне  ў вучняў сістэмы ведаў пра  просты сказ, пра тыпы сказаў паводле мэты выказвання і інтанацыйнага афармлення.
Задачы: 

· дапамагчы вучням узнавіць і актуалізаваць звесткі пра будову, значэнне і ролю сказа ў маўленні, тыпы сказаў паводле мэты выказвання;
· выпрацаваць уменні вызначаць тып сказа па мэце і адносінах да зместу выказвання;
· аналізаваць сэнсавую структуру сказа, яго камунікатыўную ўстаноўку, перадаваць мэтавую ўстаноўку пры чытанні і маўленні.

Тып вучэбнага занятку: урок тлумачэння  новага матэрыялу.
Эпіграф: 

                                                                                                                                    Толькі тады веды робяцца нашым сталым набыткам, 
калі мы прыходзім да іх, здабываем іх самі.

                                                                                        Якуб Колас 

Ход урока
І. Арганізацыйна-матывацыйны этап

Аб’ява тэмы і задач урока.

ІІ. Пазнаваўча-аперацыйны этап
1. Актуалізацыя ведаў і ўменняў вучняў.

Выконваюцца рознаўзроўневыя заданні на картках па ранейпройдзенай тэме “Словазлучэнне”.
 2. Арганізацыя пазнавальнай дзейнасці вучняў
а). Слова настаўніка (зварот да эпіграфа);

б). Праца ў групах.

1. Група “Мовазнаўцы”- на канкрэтных моўных фактах паказваюць адметнасці простых сказаў, іх тыпы па мэце выказвання.

2. Група “Канструктары”- афармляюць свае веды пра просты сказ і тыпы сказаў праз прыклады (ілюстрацыі) і схемы.

в). Абарона праектаў :
1.“Мовазнаўцы”- праз канкрэтныя моўныя факты;

2.“Канструктары”- праз прыклады (ілюстрацыі) і схемы. Вучні замалёўваюць схемы на дошцы, самастойна чытаюць прыклады з правільнай інтанацыяй.

ІІІ. Здароўезберагаючы этап

Выконваюцца практыкаванні для зняцця агульнай стомленасці “Рухавічок”.

ІV. Дыягнастычна-карэкцыйны этап

а). Праца з тэкстам.

Заданні на картках аднолькавыя для ўсіх вучняў.
Падкрэсліць у прапанаваным заданні простыя сказы, правільна іх прачытаць і даказаць, што гэта простыя сказы.

а). Малады настаўнік шмат перажыў, перадумаў. б). Спіць, стаіўшыся, вецер ля імшарнай крыніцы. в). Шчодрае сонца спакойна шуміць, а прагная зямля гатова багацець бясконца.  г). Ганна была давольна, што школа жыла з ранку да позняга вечара. д). Бывайце, лепшыя трывогі сэрца. е). Многа дарог снуецца па зямлі. ж). Пятро адышоў і спытаў у шафёра, калі мы паедзем. з). Паблякла ад месяца Вялікая Мядзведзіца. і). Кланяйся, громе, роднаму полю. к). З нашай бульбы тысячу, не меней, смажаць і гатуюць розных страў.

а). Што ж мне можа быць больш за Радзіму любімую міла? б). Як травы шумліва ўзыходзяць у нас! Як радасна пушчы гамоняць у нас!  в). У клопаце і працы бягуць дні за днямі. г). Чаму гэтак ціха гавораць хвоі? д). Лета гарачае канчалася, але дні былі яшчэ па-летняму доўгія.  е). Якія знаёмыя назвы і словы! Якая цудоўная родная мова! ж). Спадабалася табе наша вёска? з). На паляне,  быццам на пасецы, соладка пахне мёдам. і). О, як вясною Случчына цвіце! Сябры мае, прыедзьце падзівіцца. к). І дзе на свеце ёсць такая, як Нёман рэчанька другая?! л). Добра ў лузе ў час палудні! м). Ты часам вершаў не пішаш? н). Няхай у ясным небе цішыня заўсёды цішынёю застаецца.

б). Творчае заданне.

Скласці са слоў, размешчаных на дошцы, простыя сказы рознага            тыпу выказвання, запісаць іх у сшытак.

а). Бляск, і, глыбіня, белы, месяц, з, струменіць, бяздонная, цьмяная.

Белы месяц струменіць з бяздоннай і цьмянай глыбіні бляск.

б). З, вёска, ці, пайсці, жыхары, партызаны, у, пачатак, у, многія, вайна? 

Ці многія жыхары з вёскі ў пачатку вайны пайшлі ў партызаны?

 в). Мароз, у, мацнее, зіма, стаіць, сіла, самая.
Зіма стаіць у самай сіле, мацнее мароз.(складаны сказ).  

 г). Хмызнякі, ляцець, над, дзесяткі, шпарка, густыя, некалькі, гусі, дзікія.

Над густымі хмызнякамі шпарка ляціць некалькі дзесяткаў дзікіх гусей.

д). Як, дзед, падумаць, ну, дапамагчы, таварышы, давайце! 
Таварышы, ну давайце падумаем, як дапамагчы дзеду!           

е). Лётаць, ластаўкі, будзе, нізка, дождж.

Будзе дождж: ластаўкі нізка лётаюць. (складаны сказ).  
V. Дамашняе заданне, інструктаж па яго выкананні.

§ 12.

Практыкаванне 85 (тлумачэнне задання).
VI. Рэфлексія.

1. На ўроку я працавала (працаваў)…, таму што….

2. Сваёй работай на ўроку я….

3. Урок мне спадабаўся….

4. За ўрок я….

5. Мой настрой….

6. Матэрыял урока мне быў….

VII. Падвядзенне вынікаў урока

Выстаўленне і каменціраванне адзнак.

ДАДАТАК 1

Імя і прозвішча вучня_______________________________________________

Словазлучэнне

1. Падкрэсліце словазлучэнні:

На галінках дрэў, наступіла лета, не дачакаўся адказу, дзень светлы, сто дваццаць, стаяў паміж дубам і сасной,  белы ад снегу, глянуў увысь, дзяўчына з блакітнгымі вачыма, яснее небасхіл.

2. Закончыце сказ:

Словазлучэннем называецца ____________________________________________________________________________________________________________________________________.

3. Падкрэсліце іменныя словазлучэнні:

Зашклёныя дзверы, пасеяць своечасова, гаспадыня дома, вельмі цікава, добра ў лесе, прабіваючыся скрозь скалы, чытанне твора, справа ад дарогі, пайшлі лесам, ісці крокам, цікавае апавяданне, злева ад лесу, завяршыўшы работу, каманда карабля.

4. Вызначце від сувязі у словазлучэннях:

У новым захапленні(   ), глядзіць вакол сябе(   ), цячэ ў мора(   ), спяваў ціха   (   ), справаю заняты(   ), моцны гром(   ), ударыў у бубны(   ), чытаў напаўголасу(   ), густую цішыню(   ), мне хацелася(   ), растуць на дарозе         (    ), высокія таполі(    ), разложыстыя ліпы(    ), злева ад лесу(    ).

5. Перакладзіце на беларускую мову:

Идти из лесу, смеяться над человеком, благодарить учителя, сбегать за малиной, рассказать о себе, красивее меня, жениться на ней, ходить по лесам и полям, четыре учебника. 
__________________________________________________________________________________________________________________________________________________________________________________________________________________________________________________________________________________________________________________________________________






